
Stjórnarfundur 29. nóvember 2005. kl. 10:30

Haldinn í Þróunarsetri Vestfjarða, Ísafirði

Mætt voru: Guðni Geir Jóhannesson, Haraldur V.A. Jónsson, Elías Jónatansson,  Ragnheiður Hákonardóttir, Þuríður Ingimundardóttir, Aðalsteinn Óskarsson og Arna Lára Jónsdóttir (sem ritaði fundargerð).
A. Málefni skrifstofu og stjórnar

Framkvæmdastjóri skýrði frá því að Sigurður Sigurðsson hafi óskað eftir því að láta af störfum sem verkefnisstjóri Markaðsskrifstofu af persónulegum ástæðum. Hafin hefur verið leit aðeftirmanni Sigurðar. Lögð var áhersla að nýr starfsmaður verði ráðinn hið fyrsta.  
1. Fundargerð frá stjórnarfundi FV 4.10.2005

Fundargerð frá stjórnarfundi 4.10.2005 var borin upp og samþykkt.
2. Markaðsskrifstofa Vestfjarða; Drög að stefnumótun og drög að samstarfssamningi Atvinnuþróunarfélags Vestfjarða og Fjórðungssambands Vestfirðinga vegna Markaðsskrifstofu Vestfjarða.  
Lögð fram drög að samstarfssamningi milli Atvinnuþróunarfélags Vestfjarða og Fjórðungssambands Vestfirðinga og drög að stefnumótun á starfsemi skrifstofunnar.  Gert er að tillögu að stjórn FV verði stjórn Markaðsskrifstofu en gerður verði samningur við Atvinnuþróunarfélag Vestfjarða um rekstur skrifstofunnar og stofnað verði til fagráðs sem verði starfsmanni og stjórn til ráðgjafar.  Að lokum var gerð tillaga um nafnabreytingu á skrifstofunni og hún verði nefnd Markaðsstofa Vestfjarða.
Í umræðu kom fram sú athugasemd efla yrði betur tengsl Ferðamálasamtaka Vestfjarða innan þessa samnings.  Var því gert að tillögu að skipa sérstaka stjórn fyrir markaðsstofu, í henni ættu sæti fulltrúi frá Fjórðungssambandi, Atvinnuþróunarfélagi, Ferðamálasamtökum og að framkvæmdastjóri Atvinnuþróunarfélag Vestfjarða sæti stjórnarfundi með málfrelsi og tillögurétt.  Samið yrði sem áður um rekstur skrifstofunnar við Atvinnuþróunarfélag Vestfjarða og skipan fagráðs verði haldið.  Stjórn Fjórðungssambandsins samþykkti drögin með áorðnum breytingum. Framkvæmdastjóra var falið að kynna hlutaðeigandi aðilum þessar breytingar, þ.e. Atvinnuþróunarfélagi Vestfjarða og Ferðamálasamtökum Vestfjarða.

Borin var upp sú tillaga að Þuríður Ingimundardóttir taki sæti í stjórn Markaðsstofu og Ragnheiður Hákonardóttir til vara og var það samþykkt.

Í umræðu um drög að stefnumótun skýrði formaður frá því að starfsemi Markaðsstofu hafi verið til umræðu innan Ísafjarðarbæjar, í tengslum við endurskipulagningu starfsemi upplýsingarmiðstöðvar.  Að öðru leyti var umræðu um stefnumótun vísað til væntanlegrar stjórnar. 

3. Starfsemi FV.
Lagt var fram minnisblað um starfsemi Fjórðungssambandsins í kjölfar ályktunar sem samþykkt var á 50.fjórðungsþingi sem kvað á um að fela stjórn að endurskoða lög og þingsköp Fjórðungssambandsins í því augnamiði að kveða fastar á um seturétt, málfrelsi og tillögurétt þeirra sem boðaðir eru á Fjórðungsþing, annarra en kjörinna fulltrúa.

Fram kom að lög og þingsköp Fjórðungssambandsins eru ekki frábrugðin lögum annarra landshlutasamtaka. Í ljósi þessa var það niðurstaða stjórnar sú að ekki þyrfti að breyta lögum og þingsköpum til að auka skilvirkni þingsins.  Skilvirkni mætti bæta með öðrum hætti m.a. með að skerpa á hlutverki þingforseta meðal annars með takmörkun á ræðutíma.  Samþykkt var að fela framkvæmdastjóra að koma með tillögur í þá veru.
B. Önnur mál

1. Borist hefur bréf frá Félagsmálaráðuneytinu vegna Jöfnunarsjóðs sveitarfélaga. Fjórðungssambandinu er gefin kostur á að koma með athugasemdir og ábendingar vegna endurskoðunar Jöfnunarsjóðs sveitarfélaga. Frestur er gefinn til 7. desember nk. að skila inn athugasemdum og ábendingum.
Það kom fram að það sé hlutverk Fjórðungssambandsins að draga fram sérstöðu sveitarfélaga á Vestfjörðum, sem eru ólík innbyrðis, þess vegna sé það mikilvægt að haft verði samband við framkvæmdastjóra sveitarfélaga og gefa þeim kost á að koma sínum sjónarmiðum á framfæri í athugasemdum stjórnar Fjórðungssambandsins. 

Athugasemdir Fjórðungssambands Vestfirðinga munu að öðru leyti vera í meginatriðum þau að rekstur sveitarfélaga á Vestfjörðum er mun kostnaðarsamari vegna landfræðilegar aðstæðna.  Þar fari saman stærð, mannfæð og rekstur margra byggðakjarna. Fjárhagur sveitarfélaga á Vestfjörðum er mun lakari en annarra sveitarfélaga og vaxandi rekstarerfiðleikar vegna fækkunar íbúa og mun minni vöxt og jafnvel samdrátt í atvinnustarfsemi á móti miklum vexti í öðrum sveitarfélögum.  Markmið og hlutverk sjóðsins hljóti því að horfa til þessara atriða.   Ennfremur verður undirstikað mikilvægi þess að Jöfnunarsjóður haldi áfram að greiða til landshlutasamtaka sveitarfélaga til að tryggja starfsemi þeirra.  Auk hagsmunagæslu fyrir hönd landshlutanna og rekstur sameiginlegra málaflokka, er starfsemi samtakanna orðin mikilvægur þáttur í samstarfi við ríkisvaldið um atvinnu- og byggðaþróun.
Framkvæmdastjóra var falið að senda framkvæmdastjórum sveitarfélaga á Vestfjörðum bréf þess efnis og senda umsögn til Félagsmálaráðuneytisins í framhaldinu.
2. Fjórðungssambandinu hefur borist boð á afmælisráðstefnu Sambands íslenskra sveitarfélaga. Yfirskrift ráðstefnunnar er; Staða og þróun staðbundins lýðræðis. Ráðstefnan fer fram á Grand Hótel Reykjavík 2. desember nk. Lagt fram til kynningar.
3. Borist hefur bréf frá Byggðasafni Húnvetninga og Strandmanna vegna NORCE, þar sem óskað er eftir að FV greiði veittan styrk, samkvæmt samþykkt fjárhagsáætlunar af Fjórðungsþingi 
Framkvæmdastjóra falið að greiða út styrkinn.
4. Borist hefur fundargerð frá Heilbrigðiseftirliti Vestfjarða dagsett 14.október 2005. Lagt fram til kynningar.
5. Borist hefur fundargerð frá Samtökum sunnlenskra sveitarfélaga frá 27.október sl. og jafnframt boð um að sitja aðalfund samtakanna sem haldinn verður 25. og 26. nóvember 2005. Lagt fram til kynningar.
6. Borist hefur bréf frá Sigurjóni Þórðarsyni alþingismanni þar sem hann óskar eftir því að fá afrit af hljóðupptöku af fyrstu tveimur klukkustundum af 50. Fjórðungsþingi. Lagt fram til kynningar.
7. Borist hefur bréf frá aðstandendum Snorraverkefnisins þar sem óskað er eftir fjarstuðningi að upphæð 100.000 kr. til að styrka Vestur-Íslending til komu til Íslands. Stjórn Fjórðungssambandsins hafnaði erindinu.
8. Önnur mál.

a.
Rætt var um tillögur um nýskipan lögreglumála á Vestfjörðum og lögð var áhersla á að breytingar verði innan Vestfjarða en ekki út fyrir.  Í umræðu um málið kom fram að mikilvægt væri að Vestfirðingar vinni saman að þessu um að halda störfunum innan Vestfjarða. Stjórn Fjórðungssambandsins tók undir ályktanir annarra sveitarstjórna á Vestfjörðum þar sem lögð er áhersla á lögreglunni verði stjórnað frá Vestfjörðum. Stjórn Fjórðungssambandsins lagði áherslu á að sýslumannsembætti á Vestfjörðum verði efld með nýjum verkefnum. Vestfirðir hafa um langa hríð verið eitt kjördæmi, þeir eru eitt skattstjóra- og dómsumdæmi og að sveitarfélög og íbúar í fjórðungnum eiga með sér margháttað samstarf og samvinnu á vettvangi fjórðungsins.  Tillögur um nýskipan lögreglumála ganga á skjön við þessi tengsl auk þess sem störf og ábyrgð færist úr fjórðungnum til annarra landshluta.

Á fundi stjórnar Fjórðungssambands Vestfirðinga þann 29. nóvember 2005 var samþykkt eftirfarandi ályktun um tillögur framkvæmdanefndar um nýskipan lögreglumála

Stjórn Fjórðungssambands Vestfirðinga árétta mikilvægi þess að þjónusta við Vestfirðinga aukist fremur en minnki, við breytinguna.  Sýslumannsembættin á Vestfjörðum fái til sín aukin verkefni og verði þannig efld við tilfærslu löggæslu. 

Stjórn Fjórðungssambandsins fagnar því þeim viðhorfum sem Dómsmálaráðuneytið

hefur kynnt í umræðu um þetta verkefni.   En á kynningarfundi sem haldinn var á Ísafirði, þann 16. nóvember s.l.,  kom skýrt fram hjá formanni nefndarinnar að það væri einlægur vilji Dómsmálaráðuneytisins, að færa verkefni til sýslumannsembættanna og nýta með þeim hætti þau tækifæri sem skapast við að færa löggæsluna frá embættunum.   Stjórn Fjórðungssambandsins lýsir sig reiðubúna til samstarfs við hlutaðeigandi, þ.e. sýslumenn á Vestfjörðum og Dómsmálaráðuneytið um að finna embættunum ný verkefni.   Hér verði einnig afar mikilvægt að þjónustan verði ekki dýrari fyrir vikið og má í því sambandi m.a. nefna löggæslu vegna hátíðahalda, dansleikja eða annars skemmtanahalds.

Stjórn Fjórðungssambandsins vill hinsvegar gera athugsemd við tillögur um breytingar á löggæsluumdæmum.  Stjórn Fjórðungssambandsins gerir hér þá kröfu að lögsagnarumdæmi Vestfjörðum eigi áfram að heyra undir embætti sem staðsett er/eru á Vestfjörðum.  En undirstrikar að ein af meginforsendum slíkrar kröfu er að hraðað verði uppbyggingu heilsárssamganga og hringtengingu á gagnaflutningsneti um Vestfirði.  

Vestfirðir voru um langa hríð eitt kjördæmi og stjórnsýsla hefur til þessa verið byggð á þeim kjördæmamörkum.   Þannig eru Vestfirðir eitt skattstjóra-og dómsumdæmi, einnig eiga sveitarfélög og íbúar í fjórðungnum með sér margháttað samstarf og samvinnu á vettvangi fjórðungsins.  Tillögur um nýskipan lögreglumála ganga á skjön við þessi tengsl, auk þess sem störf og ábyrgð færist úr fjórðungnum til annarra landshluta m.a. með að landfræðilegur hluti Vestfjarða verði færður undir embætti utan þeirra.  

b.
Framkvæmdastjóri tók upp mál er varðar Sögukort Vestfjarða í umsjón fyrirtækisins Rekstur og ráðgjöf, forsaga málsins er sú að FV samþykkti í september 2003 að taka þátt í fjármögnun sögukortsins, með því skilyrði að fá að tilnefna ritnefnd og að sýnt væri fram á fullnaðarfjármögnun. Fjármögnun kortsins er nánast lokið og var framkvæmdastjóra falið tilnefna einstaklinga í ritnefnd fyrir hönd FV.
C. Mál frá Alþingi

1. Mál nr. 14. Tillaga til þingsályktunar um eflingu náms- og starfsráðgjafar í grunn- og framhaldsskólum.
2. Mál nr. 15.  Tillaga til þingsályktunar um nýskipan í starfs- og fjöltækninámi.

3. Mál nr. 9. Tillaga til þingsályktunar um láglendisvegi.

4. Mál nr. 43. Tillaga til þingsályktunar um vegagerð um Stórasand.

5. Mál nr. 191. Frumvarp til laga um Fjarskiptasjóð.
6. Mál nr. 11. Frumvarp til laga um breytingu á lögum um hollustuhætti og mengunarvarnir, nr. 7/1998, og lögum um mat á umhverfisáhrifum, nr. 106/2000.
7. Mál nr. 35. Tillaga til þingsályktunar um öflun grunngagna um náttúru landsins og gerð náttúrufarskorta.

8. Mál nr.22. Tillaga til þingsályktunar um fjárhagslegan aðskilnað í rekstri útgerðar og fiskvinnslu.

9. Mál  nr. 267. Frumvarp til laga um breytingu á lögum um Póst- og fjarskiptastofnun, nr. 69/2003.

10. Mál nr. 37. Frumvarp til laga um breytingu á lögum tekjuskatt og eignaskatt, nr. 90/2003.

11. Mál nr. 17. Frumvarp til laga um breytingu á lögum nr. 38/1990, um stjórn fiskveiða, með síðari breytingu.

Fleira var ekki gert og fundi slitið klukkan 13:30.
